
પાટીદાર યુવકનો કસ્ટોડિયલ ડેથ મામલો

અમદાવાદના પાટીદાર 
વિસ્તારોમાં તોફાન ન થાય તે 
માટે પોલીસ તહેનાત કરાઈ
અમદાવાદ | પાટીદાર યુવકના કસ્ટોડિયલ ડેથ બાદ મહેસાણા 
સહિત સમગ્ર ઉ. ગુજરાતમાં ગુરુવારના રોજ બંધનું એલાન જાહેર 
કરવામાં આવ્યું હતું. અમદાવાદમાં પાટીદાર વિસ્તારોમાં કોઈ 
અનિચ્છનીય ઘટના ન બને તે માટે પોલીસ કમિશનરે ગુરુવારના 
રોજ  પોલીસ અને એસઆરપીનો બંદોબસ્ત ગોઠવી દીધો હતો. 
કેટલાક સ્થળે SRP પણ ખડકી દેવાઈ હતી
પાટીદારોના કેટલાક સ્થળો પર 

એસઆરપીની એક-એક કંપનીઓને 
પણ ખડકી દેવાઈ હતી. જો કે દિવસ 
પૂરો થ તા પાટીદાર વિ સ્તારોમાં 
કોઈ ઘટના ન બનતા પોલીસતંત્રએ 
રાહતનો શ્વાસ લીધો હતો.
પોલીસ કમિશનરના આદેશ 

બાદ ગુરુવારે રાણીપ, સાબરમતી, 
ઘાટલોડિયા, નિ કોલ, રામોલ, 
કૃષ્ણનગર જેવા પાટીદાર 
વિસ્તારોમાં પોલીસ બંદોબસ્ત 
ખડકી દેવાયો હતો. જ્યારે રાણીપ, 
સાબરમતી, રામોલ, નિકોલ જેવા 
વિસ્તારો કે જ્યાં પાટીદાર આંદોલન 
સમયે તોફાનો ફાટી નીકળ્યાં હતાં.  
રામોલના પીઆઈ પરેશ 

સોલંકીએ જણાવ્યું  કે, રામોલમાં 

નાગરિકો પોતાની દિનચર્યામાં 
જ વ્યસ્ત  રહ્યા  હતા. જેથી કોઈ 
અનિચ્છનીય ઘટના બની ન હતી.

શું હતો સમગ્ર મામલો
રૂ. 9,500ની ચોરીની ફરિયાદના 
આધારે મહેસાણા પોલીસે બલોલના 
28 વર્ષીય કેતન પટેલની ધરપકડ 
કરી હતી. યુવાનને તાવ આવ્યો 
હોવાથી તેને સોમાવારે રાતે સબ 
જેલમાંથી સિવિલમાં ખસેડાયો 
હતો. જ્યાં યુવકનું મોત નિપજ્યું 
હતું. જોકે યુવકને પોલીસ કસ્ટડીમાં 
ઢોરમાર મારવામાં આવ્યો હોવાનો 
આક્ષેપ કરવામાં આવ્યો હતો. આ 
ઘટના બાદ ઉત્તર ગુજરાતમાં હિંસા 
ફાટી નીકળી હતી.

વડોદરા ઝોનની 175 અને સુરત ઝોનની 117 સ્કૂલ પણ લપેટમાં

અમદાવાદ ઝોનની 50 સહિત 
રાજ્યની 342 સ્કૂલને નોટિસ

ફી નિર્ધારણ પ્રક્રિયામાં બિલકુલ ભાગ ન લેનારી સ્કૂલ સામે 
સરકાર હવે કાયદેસરની કાર્યવાહી હાથ ધરવાના મૂડમાં

ગાંધીનગર | રાજ્યના શિક્ષણ વિભાગ દરેક સ્કૂલોને 24 મે સુધીમાં ફી નિર્ધારણની કાર્યવાહીમાં 
ભાગ લેવાની તાકીદ કરી હતી. શિક્ષણ વિભાગનો  આદેશની ઐસીતૈસી કરીને 342 સ્વનિર્ભર 
સ્કૂલોના સંચાલકોએ ફી પ્રક્રિયામાં ભાગ લીધો ન હતો. આથી શિક્ષણ વિભાગે તમામ 342 સ્કૂલોને 
નોટિસ ફટકારીને ફી કમિટી સમક્ષ હાજર થવા  અને કાયદાના ભંગ બદલ તમારા સામે કેમ 
કાયદેસરની કાર્યવાહી ન કરવી તેવી નોટિસ ફટકારાઇ છે.

રાજ્યના શિક્ષ ણ વિ ભાગ 
દ્વારા ફી રેગ્યુલેશન એકટ-2017 
અંતર્ગત અમદાવાદ, રાજકોટ, 
સુરત, વડોદરા એમ ચાર ઝોનમાં 
ફી કમિટીની રચના કરી છે. આ 
દરેક ઝોનની ફી કમિટી હેઠળ 
આવતી સ્કૂલોએ તેમની શૈક્ષણિક 
વર્ષ 2017-18ની  વાર્ષિક ફી નક્કી  
કરવા માટે 24 મે સુધીમાં ફી કમિટી 
સમક્ષ દરખાસ્ત કરવાની હતી. આ 
માટે ફી કમિટીએ ચોક્કસ ફોર્મ પણ 
તૈયાર કર્યુ હતું. 
શિક્ષણ વિ ભાગે એવી 

સ્પષ્ટતા પણ કરી હતી કે જે 
પ્રાથમિક,માધ્યમિક અને ઉચ્ચતર 

માધ્યમિક શાળાઓએ ફી નક્કી  
કરવાની   દરખાસ્ત  કરી નથી કે 
એફિડેવિટ કરી નથી કે પછી ફી 
નક્કી  કરવા સામે કોર્ટમાં ગયા 
નથી, તેવી શાળાએ તા. 24મી 
સુધીમાં ફી નક્કી કરવાની દરખાસ્ત 
કરવાની રહેશે. 
આમછતાં અમદાવાદ, 

વડોદરા, રાજકોટ ઝોનની 342 
સ્કૂલોએ સરકારના ફી નિર્ધા રણ 
કાયદાને પણ ગણકાર્યો ન હતો. 
આથી આવી સ્કૂલોને ફી નિર્ધારણ 
કમિટી સમક્ષ હાજર થવા અને ફી  
નિર્ધારણ પ્રક્રિયામાં ભાગ ન લેવા  
બદલે ખુલાસો કરવાની નોટિસ 
ફટકારવામાં  આવી છે.

આટલી સ્કૂલોને નોટિસ ફટકારી
અમદાવાદ ઝોનની 50 શાળાઓ, વડોદરાની 175 શાળા, સુરતની 117 
શાળા મળીને કુલ 342 શાળાઓને નોટિસ ફટકારી છે. આ પૈકી સુરતની 
11 શાળાઓને નોટિસ ફટકારીને તેમની સુનાવણી પણ સુરત ફી કમિટીએ 
હાથ ધરી દીધી હોવાનું શિક્ષણમંત્રી ભૂપેન્દ્રસિંહ ચુડાસમાએ જણાવ્યું હતું.


